
sþ. 414. Tillaga til þingsályktunar [167. mál]
um aukna póstþjónustu.

Frá fjárveitinganefnd.

Alþingi ályktar að fela ríkisstjórninni að hlutast til um:
1. að póstferðum verði fjölgað um þau héruð, þar sem ferðir eru nú strjálastar,
svo að póstur verði fluttur um allar byggðir eigi sjaldnar en vikulega á öllum
árstímum;

2. að póstur verði fluttur með flugvélum, eftir því sem við verður komið og hag-
kvæmt þykir með tilliti til þeirrar dreifingaraðstöðu á póstinum, sem fyrir hendi
er, frá póstafgreiðslum þeim, sem næst liggja lendingarstöðvum flugvélanna.

Greinargerð.
Fyrir fjárveitinganefnd hafa legið tvær þingsályktunartillögur um póstmál.

Önnur er flutt af Skúla Guðmundssyni og Ásgeiri Bjarnasyni og er um fjölgun póst-
ferða. Hin er flutt af Lúðvík Jósefssyni og er um póstflutninga með flugvélum til
Austurlands.

Nefndin leitaði umsagnar póst- og símamálastjórnarinnar um þessar tillögur, og
eru svör stofnunarinnar birt hér með sem fylgiskjöl.
Fjárveitinganefnd fellst á þau sjónarmið, sem fram koma í nefndum þingsálykt-

unartillögum um auknar og bættar póstsamgöngur. Hún telur þó, að rétt sé að gera
orðalag tillagnanna almennara og sameina þær báðar í eina þingsályktun.
Fjárveitinganefnd leggur því til, að báðar tillögurnar verði afgreiddar á þann

hátt, að samþykkt verði sú tillaga til þingsályktunar, sem hér er flutt.

Fylgiskjal I.

PÚST- OG StMAMÁLASTJÚRNIN
Reykjavik, 2. febrúar 1956.

Með bréfi, dags. 17. des. 1955,hefur fjárveitinganefnd Alþingis óskað umsagnar
póst- og símamálastjórnarinnar um tillögu til þingsályktunar um fjölgun póstferða.

Fjölgun póstferðanna hlýtur óhjákvæmilega að hafa í för með sér aukinn
kostnað, og er sá kostnaðarauki áætlaður sem hér segir:

Landpóstarnir fara nú flestir 38-40 póstferðir á ári, og er samanlagður póst-
kostnaður við hverja póstferð ca. kr. 17800 í grunnlaun. Tillagan gerir ráð fyrir,
að póstferðunum verði fjölgað að meðaltali um 13 póstferðir á ári, og verður þá auk-
inn kostnaður við þessa ferðafjölgun ca. kr. 231400 í grunnlaun + vísitölu (áætlað
76%) ca. kr. 175860 og orlofsfé ca. kr. 24440, eða alls ca. kr. 431700 á ári.

F. h. p.
E. Sandholt.

Til fjárveitinganefndar Alþingis, Reykjavík.

Fylgiskjal II.

PÚST- OG SlMAMÁLASTJÚRNIN
Reykjavík, 13. febrúar 1956.

Til fjárveitinganefndar Alþingis, Reykjavík.
Með bréfi, dags. 9. þ. m., hefur háttvirt fjárveitinganefnd óskað umsagnar póst-

og símamálastjórnarinnar um tillögu til þingsályktunar á þingskjali nr. 175 um
póstflutning með flugvélum til Austurlands.

Áður hafði póst- og símamálastjórninni borizt bréf um þessa tillögu frá hæst-
virtum póst- og símamálaráðherra, þar sem beiðzt var umsagnar um hana, og fylgir
sú umsögn hér með í afriti.

Fram yfir það, sem póst- og símamálastjóri segir í umsögn sinni, er ekki miklu
við að bæta, nema ef til vill 2 atriðum.

Samningur sá, sem póst- og símamálastjórnin gerði á sínum tíma við Flugfélag
Íslands, rann út um áramót, þar eð Flugfélagið sagði honum upp, og hafa síðan
verið samningsumleitanir við félagið, en horfir allþunglega um viðhlítandi lausn
fyrir póstinn. Félagið hefur að vísu ekki sett fram enn þá neinar kröfur um hækkun
flutningsgjalds, en krefst þess afdráUarlaust, að póststjórnin greiði allan kostnað
við flutning milli flugvallar og pósthúss. Verði póststjórnin neydd til þess að ganga
að þeim kröfum, og fá enga lækkun flutningsgjalds í staðinn, bætist allverulegur
útgjaldaliður við póstreksturinn.

Annað atriði, sem vert er að benda á í þessu sambandi, er hið mismunandi
burðargjald þeirra ýmsu tegunda sendinga, sem fluttar eru á vegum póstsins.

t öllum löndum, og eins hér, sæta blöð og bögglar langtum hagstæðari flutn-
ingskjörum en sá eiginlegi bréfapóstur. En munurinn er sá annars staðar, að flutn-
ingi slíkra sendinga er hagað eftir því. Bréfin eru flutt með hröðustu ferðum, sem
völ er á, en hinar sendingarnar látnar sæta ódýrari og hægfarari ferðum. Hér á
landi er enginn munur gerður á þessu, svo að í raun og veru ættu allar sendingar
að hlíta sama burðargjaldi. Eins og nú er, þarf t. d. A að greiða kr. 1.25 fyrir 20
g, ef sendingin heitir bréf, en B ekki nema kr. 2.00 fyrir 1000 g, ef sendingin er
innritað blað. En það er alls ekki nú orðið gert ráð fyrir því, að A fái nokkuð
öruggari eða fljótari afgreiðslu fyrir sín dýru 20 g heldur en hinn með ódýru
sendinguna.

Þess eru jafnvel dæmi að kvartað hefur verið yfir því, að enginn póstur hafi
komið með tiltekinni ferð, af því að í það sinn var aðeins bréfapóstur sendur.
Kostnaðurinn við aukna flugflutninga á þungapósti lendir á bréfunum eins og að
undanförnu. Þegar þess er gætt, að þau eru að vigt tæplega 7% af öllu þyngdar-
magni póstsins, er naumast viðbúið, að þau geti staðið undir auknum rekstrar-
kostnaði.

Eins og póst- og símamálastjóri bendir réttilega á í umsögn sinni um tillögu
þessa, er ógerningur að binda slíkt við einn landshluta framar öðrum. Það þarf

engum getum að því að leiða, að verði teknir upp flugflutningar á öllum pósti til
Austfjarða, verður hins sama krafizt alls staðar annars staðar, þar sem flug nær til.

Hjálögð lausleg áætlun, sem gerð hefur verið um þann kostnaðarauka, sem
yrði vegna aukinna póstflutninga í lofti, nemur ca. 670000krónum. Þar við bætist
kostnaður við aukna dreifingu frá endastöð hvers flugs, og er hann áætlaður ca.
570000 krónur. Samanlagður kostnaðarauki fyrir allt landið yrði þá ca. 1227000
krónur og þar af til Austurlands ca. 171000krónur. Þess ber þó að geta, að við
þessa áætlun var stuðzt við greiðslur til Flugfélagsins, eins og þær voru i samn-
ingunum. Þar sem ekki hefur enn tekizt að útkljá það mál, er ekki vitað, hvað við
kann að bætast úr þeirri átt.

Magnús Jochumsson.

Greinargerð um aukinn kostnað við póstflutninga innanlands
samkv. þáltill. nr. 175 um að flytja allan póst (bréf, blöð

og böggla) flugleiðis hverju sinni til Austurlands.
Framkomin tillaga fjallar að vísu aðeins um kostnað við aukna flugflutninga

pósts til Austurlands. Póststjórnin verður að líta svo á, að yrði þessi tillaga sam-
þykkt, yrði hún að ná til annarra landshluta, sem flugferðum er haldið uppi til,
svo sem Vestfjarða og Norður- og Norðausturlands. Greinargerð þessi er því miðuð
við það, að póstur væri sendur flugleiðis um allt land á þann hátt, sem tillagan
ráðgerir.

Árið 1954var Flugfélaginu greitt kr. 297006.00fyrir flutning á pósti innanlands.
Árið 1955 er þessi flutningskostnaður, að vísu ekki endanlega gerður upp, talsvert
minni, ca. kr. 230000.00.Stafar það m. a. af verkfallinu, þá var ekkert flogið, og
safnaðist þar af leiðandi allmikill póstur fyrir, sem Flugfélagið með engu móti gat
annað. Var póstur því vitanlega sendur strax með öllum ferðum, sem buðust, bif-
reiðum, skipum og flugi. Einnig má geta þess, að á síðastliðnu sumri fjölgaði nætur-
ferðum milli Reykjavíkur og Akureyrar, sem voru notadrýgri fyrir póstinn en
kvöldflug. (Sá póstur komst ekki fyrr út til viðtakenda en pósturinn með nætur-
bifreiðunum og var mun dýrari í flutningi,)

Til þess að gera sér nokkra grein fyrir hinum aukna kostnaði, er því tekinn
upp sá póstur, sem fluttur hefur verið á árinu með bifreiðum og skipum á þá sömu
staði og flogið hefur verið til, og flugkostnaðurinn reiknaður eftir fjarlægðarbeltinu
samkvæmt samningi við Flugfélagið.
2. svæði:
Bréf .
Blöð .
Bögglar .

3. svæði:
Bréf .
Blöð .
Bögglar .

4. svæði:
Bréf .
Blöð .
Bögglar .

3992 kg á 2.40 = kr.
35889 - - 1.20= -
45631 - - 1.20= -

9580.80
43066.80
54757.20

kr. 107404.80
85512 kg

7875 kg á 4.00 = kr. 31500.00
70877 - - 2.00 = - 141754.00
84270 - - 2.00 = - 168540.00

163022kg

3113 kg á 5.60 = kr. 17432.80
28022 - - 2.80 = - 78461.60
39907- - 2.80 111739.60

71042kg

kr. 341794.00

kr. 207634.00

Samtals 319576kg Kr. 656832.80

Gera má ráð fyrir, ef engar truflanir koma á samgöngur, að
greiðsla til Flugfélagsins verði sem næst kr. 300000.00

og kostar þá flugið sjálft ca. kr. 957000.00

Ef þessir auknu flugpóstflutningar eiga að ná tilgangi sínum fyrir póstþjón-
ustuna, en ekki að vera styrkur til Flugfélagsins, hlýtur óhjákvæmilega að þurfa
að fjölga póstferðum um þau héruð, sem eru í sambandi við flugstöðvarnar, því
að lítið vinnst við að flytja póstinn til geymslu milli staða, ef dreifing hans er
látin sitja á hakanum.

Útgjöld póststjórnarinnar við flutning pósts á landi eru þessi fyrir árið 1955
(að vísu ekki endanlega gert upp enn þá):

1. Landpóstar kr.
2. Ríkisskip .
3. Önnur skip .
4. Bifreiðar .

1155382.00
295234.00
137700.00
159497.00

Samtals kr. 1747813.00

Ef sá teoretiski möguleiki, sem tillagan í raun og veru fjallar um, væri raun-
veruleiki, féllu liðirnir 2 og 4 niður að talsverðu leyti, en að sama skapi hlyti
kostnaðurinn við 1. lið að vaxa og sömuleiðis við 3. lið (flóabátar og aðrir bátar
í flutningi milli staða, sem aldrei er flogið til).

Það er mjög erfitt nema með mikilli vinnu að finna nákvæmlega út, hvernig
sá kostnaður kæmi niður á ýmsa hluta landsins, en ég tel ekki fjarri lagi að ætla
hann ca. kr. 570000.

Samkvæmt þessu yrði kostnaðarauki fyrir allt landið:
Flugkostnaður kr. 657000.00
Auknar póstgöngur 570000.00

Kr. 1227000.00
þar af til Austurlands:
Flugkostnaður .
Auknar póstgöngur .

kr. 96000.00
75000.00

Kr. 171000.00

